
p.260 line -1【初果昧於初胎】《根本說一切有部毘奈耶雜事》卷 12：「難

陀！誰是於母腹正念入住、不正念出？難陀！如有一類凡夫有情，性樂持戒

修習善品，常為勝事作諸福行，其心質直不為放逸，少有智慧，臨終無悔，

或是七生預流、或是家家、或是一來、或是一間。此人先修善行，臨命終時

雖苦來逼，受諸痛惱心不散亂。復還正念入母胎中，了知諸法由業而生，皆

從因緣而得生起，廣說如上。乃至出胎，雖受如是諸極苦楚，由是中利根故，

入住正念、不正念出，廣說如上。」(T24,p.258,b10-19) 

p.262 line 3【心作心是】《觀無量壽佛經疏妙宗鈔》卷 4：「今之心觀。

非直於陰觀本性佛。乃託他佛顯乎本性。故先明應佛入我想心。次明佛身全

是本覺。故應佛顯。知本性明。託外義成唯心觀立。二釋相假。是今觀門。

故感應釋闕之不可。…初約能感、能成釋『作』。作有二義：一淨心能感他

方應佛。故名是心作佛。…眾生淨心依於業識。熏佛法身。故見勝應妙色相

也。二三昧能成己之果佛。…復名是心作佛。初作他佛。次作己佛。…約即

應、即果釋『是』。是亦二義：一心即應佛。故名是心是佛。…故言心是應

佛。心外無佛。二心即果佛。故名是心是佛。」(T37,p.220,a27-b13) 

p.262 line -1【文句】《楞嚴經文句》卷 5：「依此六根而修念佛三昧。復

有三種不同：一者惟念自佛。二者惟念他佛。三者自他俱念。若惟念自佛。

則與二十四種圓通是同。惟須一重能所。所謂以六根為所觀。以妙觀察智相

應心品為能觀。…此則該攝一切諸教、一切禪宗直指法門。罄無不盡也。若

惟念他佛。則與二十四種圓通有別。須知兩重能所。所謂妙觀察智為能觀。

六根為所觀。六根為能念。諸佛果德為所念。由第六識夾持六根。專注佛境。

俾眼所見無非佛色。耳所聞無非佛聲。鼻所嗅無非佛香。舌所宣無非佛號。

身所對無非佛境。意所緣無非佛法。此則該攝彌陀、藥師、上生等經。及蓮

社事想法門。罄無不盡也。若自他俱念。則與二十四聖圓通同而復別。先須

開圓頓解。了知心佛眾生三無差別。自他本自不二。乃托他佛以顯本性。故

應佛顯知本性明。托外義成。唯心觀立。此則開圓解處與諸聖同。托他佛處

與諸聖異。十六觀經所謂勝異方便。今文所謂不假方便。自得心開。由其方

便最為勝異故。更不假餘方便也。」(X13,p.309,b22-c18) 

p.265 line -1【楞伽】《大乘入楞伽經》卷 6〈10 偈頌品〉：「大慧汝應

知，善逝涅槃後，未來世當有，持於我法者。南天竺國中，大名德比丘；厥

號為龍樹，能破有無宗。世間中顯我，無上大乘法；得初歡喜地，往生安樂

國。」(T16,p.627,c17-23) 

p.266 line 1【永明】《龍舒增廣淨土文》卷5：「禪師名延壽。本丹陽人。

後遷餘杭。少誦法華經。初為縣衙校。多折官錢。勘之。止是買放生命。罪當

死。引赴市曹。錢王使人探之。若顏色變即斬之。不變來奏。臨斬。顏色不變。

乃貸命。遂為僧。於禪觀中見觀音。以甘露灌其口。乃獲觀音辯才。下筆盈卷。

著萬善同歸集、宗鏡錄等共數百卷。住持雪竇永明。日課一百八事。精進以修

西方。既坐化。焚畢為一塔。有僧每日遶塔禮拜。人問其故。僧云。我撫州僧

也。因病至陰府。命未盡放還。見殿角有僧畫像一軸。閻羅王自來頂拜。我問：

此僧何人？主吏云：此杭州永明寺壽禪師也。凡人死者皆經此處。唯此一人不

經此處。已於西方極樂世界上品上生。王敬其人。故畫像供養。我聞之故。特

發心來此遶塔作拜。以此見。精修西方者為陰府所重。」(T47,p.268,b20-c6) 

p.266 line 6【潛通佛智】淨空和尚：潛通佛智，佛智是什麼？根本智。根

本智是心裡乾乾淨淨，一念不生，除了一句阿彌陀佛，什麼念頭都沒有。最後

念到什麼程度？念而無念。他真念，南無阿彌陀佛，字字清楚，了了分明，但

有沒有分別執著？沒有，這就是理念，就是潛通佛智、暗合道妙。《無量壽經

解》：「即此妄心，持佛名號，念一佛名，換除百千萬億妄想雜念。念得純熟，

乃忘能所。心無所住，佛號分明。暗合道妙，便契《金剛般若經》無住生心之

妙諦。…今此淨土法門，教眾生持名念佛，令眾生即念離念，潛通佛智，暗合

道妙，巧入無念，即凡成聖。」《阿彌陀經疏鈔》卷1：「的指即有念心得入

無念者。心本無念。念起即乖。而眾生無始以來。妄想慣習。未易卒遣。今教

念佛。是乃以毒攻毒。用兵止兵。病愈寇平。則捨病體更無自身。即寇盜原吾

赤子。……既居凡地。未能絕慮忘緣。何不即緣慮而作修進。故以念還攻於念。

念一佛名。換彼百千萬億之雜念也。而妄從真起。波逐水生。即念即空。居然

本體。非於念外別得菩提。故云萬法虗偽。唯是一心。了悟自心。觸目菩提矣。

喻如病體瘳時。便名健體。亂民定後。即是良民。去念而求心。是醫必滅身而

療病。將必屠國而安民也。豈理也哉。」(X22,p.611,c2-19) 

p.266 line -1【判流通分】「判在佛說此經已者」，蓮池大師《彌陀疏鈔》。

「判在六方佛後」，傳燈《圓中鈔》。判在六方佛前：智圓《阿彌陀經疏》、

《要解》。《阿彌陀經疏鈔》卷 4：「三流通分(二)。初重舉聽眾。二明悉

奉行。 佛說此經已。舍利弗。及諸比丘。一切世間天人阿脩羅等。」

(X22,p.682,a7-10)《阿彌陀經略解圓中鈔》卷 2：「三流通分(二)。初佛勸信

受 是故舍利弗。汝等皆當信受我語。及諸佛所說。」(X22,p.595,a6-8) 

﹁ 六 方 佛 之 表 法 ﹂ ： 淨 空 和 尚 ︽ 彌 陀 要 解 研 習 報 告 ︾ 

